
Neni  59
Viktima akuzuese
(Shtuar pika 3 me ligjin nr.8813, datë 13.6.2002;
shtesë në pikën 1 me ligjin nr.10 054, datë 29.12.2008,
ndryshuar me ligjin nr. 35/2017, datë 30.03.2017, neni 43)


	1. Ai që është dëmtuar nga veprat penale të parashikuara nga nenet 90 [dëmtime të tjera me dashje], 91 [plagosja e rëndë nga pakujdesia], 92 [plagosja e lehtë nga pakujdesia], 112 [dhunimi i banesës] paragrafi i parë, 119, [fyerja] 119/b, [fyerja me motive racizmi ose ksenofobie nëpërmjet sistemit kompjuterik] 120 [shpifja], 121 [ndërhyrje të padrejta në jetën private], 122 [përhapja e sekreteve vetjake], 125 [mosdhënia e mjeteve për jetesë], 127 [marrja e padrejtë e fëmijës], dhe 254 [shkelja e paprekshmërisë së banesës] të Kodit Penal ka të drejtë të paraqesë kërkesë në gjykatë dhe të marrë pjesë në gjykim si palë për të vërtetuar akuzën dhe për të kërkuar shpërblimin e dëmit. 
	2. Prokurori merr pjesë në gjykimin e këtyre çështjeve dhe, sipas rastit, kërkon dënimin e të pandehurit ose pafajësinë e tij.
3. Nëse viktima akuzuese ose mbrojtësi i caktuar prej saj nuk paraqitet në seancë pa shkaqe të arsyeshme, gjykata vendos pushimin e gjykimit.
4. Viktima akuzuese që nuk ka zotësi për të vepruar i ushtron të drejtat që i janë njohur me ligj nëpërmjet përfaqësuesit ligjor. 
5. Kur disa viktima të së njëjtës çështje paraqesin kërkesë në gjykatë, sipas nenit 59, të këtij Kodi, kërkesat e tyre bashkohen në një gjykim të vetëm.
	
Neni 60
Kërkesa e viktimës akuzuese 
(Ndryshuar me ligjin nr. 35/2017, datë 30.03.2017, neni 44)


	1. Kërkesa për gjykim e viktimës akuzuese depozitohet në sekretarinë e gjykatës. Ajo është e pavlefshme në qoftë se nuk përmban:
	a) gjenealitetet e viktimës akuzuese dhe adresën e saktë të saj;
	b) gjeneralitetet e personit që akuzohet dhe adresën e tij; 
	c) emrin dhe mbiemrin e përfaqësuesit dhe prokurën;
	ç) parashtrimin e arsyeve që përligjin kërkesën, si dhe provat në të cilat ajo mbështetet; 
	d)  nënshkrimin e viktimës akuzuese ose të përfaqësuesit të tij.
	2. Kërkesa duhet t’i njoftohet personit që akuzohet dhe prokurorit.



Neni 338 
Përpjekja për pajtim 

	1. Në rastin e veprave që ndiqen me kërkesën e viktimës akuzuese, gjykata thërret të dëmtuarin dhe atë kundër të cilit është bërë kërkesa për gjykim dhe u  propozon zgjidhjen e çështjes me pajtim. Në qoftë se i dëmtuari e tërheq kërkesën dhe ai që akuzohet e pranon tërheqjen, gjykata vendos pushimin e çështjes. Në të kundërtën ajo cakton datën e seancës dhe u bën të njohur atyre se mund të ndihmohen nga mbrojtës.
 

